
МЭДЭЭЛЛИЙН ТЕХНОЛОГИД СУУРИЛСАН  

АУДИТЫН ТҮҮВЭРЛЭЛТ 

 

                                              Д.Чимгээ 
 

Хураангуй 

Аудитын түүвэрлэлт гэдэг нь нягтлан бодох бүртгэлийн дансны үлдэгдэл ба 

ажил гүйлгээний 100-аас доош хувьд аудитын горимыг хэрэглэхийг хэлдэг. 

Аудитын түүвэрлэлтийг Аудитын олон улсын стандарт /АОУС-530/-ын дагуу 

хийнэ. Аудитын түүвэрлэлт хийхдээ түүвэрлэлтийн аргуудыг, тухайлбал 

энгийн санамсаргүй түүвэрлэлт, системчилсэн, шинж чанарын болон мөнгөн 

нэгжийн түүвэрлэлтийг өргөн ашигладаг. Эдгээр аргуудыг ашиглан аудитын 

түүвэрлэлт хийх арга зүйг  санхүү, нягтлан бодох бүргэлийн шинжилгээнд 

зориулсан IDEA програм дээр хэрхэн гүйцэтгэхийг дэлгэрэнгүй тайлбарлан 

үзүүлсэн. 

 

1. Аудитын түүвэрлэлтийн тухай 

Аудитын түүвэрлэлт хийх аргыг 1930-аад оноос эхлэн хэрэглэж ирсэн түүхтэй 

бөгөөд аудиторуудад дотоод хяналт болон санхүүгийн тайланг үнэлэхэд чухал 

үүрэгтэй. Аудитын түүвэрлэлтийг олон улсын стандарт /АОУС-530/-ын дагуу 

явуулдаг бөгөөд уг стандартын 3 дугаар зүйлд “Аудитын түүвэрлэлт гэдэг нь 

нягтлан бодох бүртгэлийн дансны үлдэгдэл ба ажил гүйлгээний 100-аас доош 

хувьд аудитын горимыг хэрэглэхийг хэлнэ” гэж тодорхойлсон байна. Өөрөөр 

хэлбэл санхүүгийн тайлан дахь зүйлсийн зарим шинжүүдийн нотлох нотолгоог 

олж бүрдүүлэх, түүнийг үнэлэх болон тэдгээр шинжүүдэд дүгнэлт гаргахад нь 

туслах, тэдгээрт дүгнэлт гаргах нөхцөл боломжийг аудиторт олгох зорилгоор 

санхүүгийн тайлан болон ажил гүйлгээний зүйлсийн 100-аас доош хувьд 

хяналтын болон нарийвчилсан сорилын горимуудыг хэрэгжүүлэх үйл 

ажиллагаа гэж тодорхойлж болно. 

Аудитын түүвэрлэлт ба иж бүрэн аудитын ялгааг дор харуулав. 

Аудитын түүвэрлэлт    Иж бүрэн аудит 

 

1. Цаг хугацаа, зардал бага                 Их 

2. Гарч болох эрсдэл Их                 Бага 

3. Шалгалтад хамруулах баримтууд 100%-иас доошгүй 100% 

 

АОУС-530-д аудитын түүвэрлэлтэнд хэрэглэх нэр томьёоны тодорхойлолт, 

түүвэрлэлтийн зохистой хэмжээ, энэ аргыг хэрэглэх үед гарч болох эрсдэл, 

алдаа, түүвэрлэлт хийх аргууд, түүвэрлэлтийн үр дүнг үнэлэх, алдааг шинжлэх 

зэрэг асуудлыг тусгасан байна.  

  

Аудитын түүвэрлэлт нь аудитын онол, практикийн нэн чухал асуудлын нэг 

учраас энд бүгдийг нь хамруулах боломжгүй юм. Иймээс зарим үндсэн 

ойлголтуудыг энд авч үзье. Тухайн эх олонлогийн хувьд аудиторын хүлээн 

зөвшөөрч болох хяналтын гажилт болон нарийвчилсан шинжилгээний горимын 

буруу илэрхийллийн дээд хэмжээг тэвчиж болох алдаа гэдэг. Аудиторын 

өмнөх туршлагад үндэслэн тооцож гаргасан тухайн түүвэрлэлтээс илэрч болох 

хяналтын гажилт болон нарийвчилсан шинжилгээний горимын буруу 

илэрхийллийн хэмжээг тохиолдож болзошгүй алдаа гэнэ. Энэ нь хяналтын 

сорил болон нарийвчилсан шинжилгээний горимыг гүйцэтгэсэний дараа 

тохиолдож болзошгүй алдаа нь түүвэрлэлтийн жинхэнэ үр дүнд суурилан 

тооцогдох бөгөөд энэ нь аудитын дүгнэлт гаргах үндэслэл болж өгдөг. 

 

Аудитын түүвэрлэлтэнд голдуу дараах түүвэрлэлтийн аргуудыг өргөн 

ашигладаг: 

− Энгийн санамсаргүй түүвэрлэлт 

− Системчилсэн түүвэрлэлт 

− Шинж чанарын түүвэрлэлт  

− Мөнгөн нэгжийн түүвэрлэлт 
Дээрх аргуудын талаар товч ойлголтуудыг өгье. 
Энгийн санамсаргүй түүвэрлэлт- Ýõ îëîíëîãîîñ á¿õ àíõäàã÷ íýãæ¿¿ä 
ñîíãîãäîõ 
ìàãàäëàë íü àäèë áàéõààð, ñàíàìñàðã¿éãýýð ñîíãîí ò¿¿âýð îëîíëîãèéã 
á¿ðä¿¿ëýõ 
àðãà þì. 
Системчилсэн түүвэрлэлт- эх олонлогийг интервалын хэмжээгээр тэнцүү 
хувааж интервал бүрээс түүврийн нэгжүүдийг сонгоно.  
Шинж чанарын түүвэрлэлт- Дансны үлдэгдэл болон ажил гүйлгээ, биет 

нэгжүүдийн бодит шинж чанараар нь түүврийн нэгж болгон дотоод хяналт 

хэрэгжсэн эсэхийг тодорхойлох, биет нэгжүүд оршин байгаа эсэхийг нотлох 

зорилгоор аудитын түүвэрлэлт хийж  дүгнэлт гаргахыг хэлнэ. 

Шинж чанарын түүвэрлэлт нь түүврийн нэгжүүдийн харьцаануудыг тооцоолон 

гаргаж тэдгээр нь тодорхой шинж чанарыг хангаж байгаа эсэхийг 

тодорхойлоход чиглэгддэг. Тухайлбал, жижиг мөнгөн сангийн аудит хийх 

тохиолдолд хийгдсэн зарлагын гүйлгээнүүд нь зөвшөөрөгдсөн, зарлагын 

баримтууд нь урьдчилан дугаарлагдсан, иж бүрэн эсэх зэрэг дотоод хяналтууд 

нь үр нөлөөтэй хэрэгжсэн эсэхийг тодорхойлоход чиглэгддэг. 

Шинж чанарын түүвэрлэлтийн үр дүн нь зөвхөн тийм/үгүй эсвэл 

зохистой/зохисгүй, зөв/буруу, үр нөлөөтэй/үр нөлөөгүй гэх мэт 2-хон 

сонголтоор гардаг. 

Шинж чанарын түүвэрлэлтийг ихэвчлэн хяналтын сорил хийхэд ашигладаг. 

Мөнгөн нэгжийн түүвэрлэлт- Түүвэрлэлтийн нэгж нь ямар нэгэн биет нэгж 

биш мөнгөн дүнгээр хийгддэг түүвэрлэлтийг хэлнэ. 

Мөнгөн нэгжийн түүвэрлэлтийг хяналтын сорил хийх, дансдын үлдэгдлийг 

нарийвчлан шинжлэх үед өргөн ашигладаг. 

Эдгээр аргуудаас аль аргыг хэрэглэх нь нөхцөл байдлаас хамаарах бөгөөд 

үүнийг аудитын эрсдэл болон аудитын үр ашигтай байдалд үндэслэн 

шийдвэрлэдэг. 

 

Аудитын түүвэрлэлтийг АОУС-530-ын дагуу явуулдаг ба үүнийг хийхдээ 

аудитор тухайн аудитын зорилгыг тодорхойлж, түүнд оролцох хүний нөөц, 

хийх ажлын цар хүрээг нарийн тооцоолж гаргасан байх ёстой. Мөн аудитын 

түүвэрлэлтэд шаардлагатай баримт, мэдээллийн иж бүрдэл, түүний 

бүрэлдэхүүн хэсгүүдийг судалж ямар аргаар түүвэрлэлт хийхийг шийдвэрлэнэ. 

 

2. Аудитын түүвэрлэлтэнд мэдээллийн технологи нэвтрүүлэх арга зүй 

Аудитын үйлчилгээ хийх үед үйлчлүүлэгч байгууллагын санхүүгийн 

програмаас санхүүгийн тайлан, журнал, ерөнхий дэвтрийг EXCEL-ийн файлаар 

авч ажил гүйлгээний тоо хэмжээ ихтэй үед түүвэрлэлт, давтан тооцоолол, 

аудитын шинжилгээ хийдэг. Эдгээрийг шинжилгээний IDEA програм дээр 

хялбар гүйцэтгэх боломжтой бөгөөд энд жишээ болгон аудитын түүвэрлэлт 

хэрхэн хийх арга зүйг судлан шинжилснээ уншигч олондоо тайлбарлан хүргэе.  

Өргөн хэрэглэгддэг түүвэрлэлтийн аргуудыг IDEA програм дээр хэрхэн 

гүйцэтгэхийг үзье. Эхлээд бид програмаа ачаалан, ажиллах хавтсаа бэлэн 

болгоно. Үүнд дараах алхмуудыг хийх хэрэгтэй. 

  
1. IDEA програмыг ачаална. 

Windows –èéí Start öýñýýñ Programs - IDEA – IDEA-г ачаална. 
 
2. File-Working folder дарж ажиллах хавтсаа тохируулна. 

File - Set Working Folder ñîíãîно. 

Specify Working Folder õàðèëöàõ öîíõ äýëãýöýíä ãàð÷ èðíý.  
 

C:\Documents and Settings\chimgee\My Documents\Audit_sampling ãàðàõ 
õ¿ðòýë ÷èãë¿¿ëýýä äàðàà íü óã õàâòàñ äýýð õî¸ð äàðíà. 

 

 
 

Үүний дараа Open дарна. Гарч ирэх төслийн нэр, хамаарах хугацаа гэсэн 

асуулгын цонхонд шаардлагатай бол зохих мэдээллийг оруулж өгнө.  

 

2.1 ЭНГИЙН САНАМСАРГҮЙ ТҮҮВЭРЛЭЛТ ХИЙХ 

 

1. Системчилсэн түүвэрлэлт хийх Bank transactions файлыг уншина. 

Дэлгэцэнд  1000 ажил гүйлгээний мэдээллийг агуулсан файл харагдана. 

 
 

2. Дараа нь Sampling-Random сонгоно. Гарч ирэх цонхонд Number of records 

to select-д түүвэрлэн сонгох ажил гүйлгээний тоо буюу бичлэгийн тоог 20 

гэж заана.  Энд Random number seed- санамсаргүй түүвэрлэх боломжтой 

нийт тоо, Starting record number to select- сонголтыг эхлэх бичлэгийн 

удгаар, Ending record number to select- сонголтыг дуусгах бичлэгийн 

дугаар, Allow duplicate records-бичлэг дахин сонгогдохыг зөвшөөрөх эсэх, 

File name- үүсэх түүвэр файлын нэрийг заана.  

 

 
 

Дараа нь Ок дарахад 1000 гүйлгээнээс 20 гүйлгээ санамсаргүй байдлаар 

сонгогдсон байхыг харна. 

 
 

 

2.2 СИСТЕМЧИЛСЭН ТҮҮВЭРЛЭЛТ ХИЙХ 

 

1. Системчилсэн түүвэрлэлт хийх Bank transactions файлыг уншина. 

Дэлгэцэнд  1000 ажил гүйлгээний мэдээллийг агуулсан файл харагдана. 

 

2. Дараа нь Data-Sort ажиллуулаад гарч ирэх Sort database цонхонд Field-д 

Amount,  Direction-д Ascending сонгож дүнгээр нь эрэмбэлэн 

гүйлгээнүүдийг байрлуулна.  

3. Системчилсэн түүвэр хийхийн тулд Sampling-Systematic сонгоно. Гарч 

ирэх цонхонд Number of records-д сонгох бичлэгийн тоо оруулаад Compute 

дарвал интервалын тоог, эсвэл Selection interval–д интервалын тоог өгөөд 

Compute дарвал сонгох бичлэгийн тоог тооцоолно.  

 
 

Дараа нь Ок дарвал интервал бүрээс түүвэрлэн сонгосон гүйлгээнүүдийг 

харуулна. 

 

 
 

 
2.3 ШИНЖ ЧАНАРЫН ТҮҮВЭРЛЭЛТ ХИЙХ 

1. Борлуулалтын шинж чанарын түүвэрлэлт хийх Excel-ийн файлыг IDEA-д 

оруулна. Үүний тулд File –Import assistant Se-Import to IDEA сонгоод 

Select to format-аас Microsoft Excel сонгоно. Дараа нь File name хэсэгт 

BORLUULALT-2011 гэсэн ачаалах файлын байрлах хавтсын замыг 

тодорхойлж өгөөд Next дарна. Файлыг ачаалсны дараа IDEA програмын 

дэлгэцэнд файлын агуулга дараах байдалтай харагдана. 

2. Үүний дараа дэлгэцийн баруун талд байрлах Properties ажлын самбар 

дээрээс борлуулалтын статистик үзүүлэлтүүдийг тооцож гаргана. 

 

 
 

3. Статистик үзүүлэлтүүдийг ашиглан түүвэрлэлтийн хэмжээг тодорхойлно. 

Үүний тулд програмын Sampling-Attribute and Evaluation сонгоно. Энэ 

үед гарах асуулгын цонхонд эх олонлог- Population-д 1256328340 гэж 900 

ажил гүйлгээний  татвар нэмсэн борлуулалтын нийт дүнг оруулна. Дараа нь 

Tolerable deviation rate-Тэвчиж болох алдааг 10%, Expected deviation rate-

тохиолдож болзошгүй алдааг 2%, Confidence level (to control Beta risk)-

Вета эрсдлийг хянах баталгааны түвшинг 90% гэж тус тус өгөөд Compute 

дарна.  

Командыг өгсний дараа дэлгэцэнд дараах мэдээлэл бүхий цонх гарна. 

 

 
 

Дээрхээс харахад түүврийн хэмжээ 38 нэгж болсон байна. Эндээс 38 

түүвэрлэгдсэн 38 гүйлгээнд нэгээс илүүгүй алдаа ажиглагдсан бол бид эх 

олонлогийн алдаа 10%-аас хэтрэхгүй гэж дүгнэж болно. Иймд бид 

борлуулалтын нийт 900 гүйлгээнээс 38 түүврийн нэгжийг сонгож хяналтын 

сорилыг хийж баталгаажуулах болно. 

4. Эх олонлогоос 38 түүврийн нэгжийг сонгохын тулд BORLUULALT-2011 

файлаа идэвхжүүлж Sales_plus_tax буюу татвар нэмсэн борлуулалтаар нь 

өсөх дарааллаар эрэмбэлэнэ. Үүний тулд Data-Sort ажиллуулаад гарч ирэх 

Sort database цонхонд Field-д Sales_plus_tax,  Direction-д Ascending сонгоно.   

Ок дарсны дараа борлуулалтын файл Sales_plus_tax талбараар 

эрэмблэгдсэн харагдана. 

 

 
 

 

5. Санамсаргүй түүвэрлэлтийн аргаар 38 түүврийн нэгжийг сонгохдоо 

Sampling-Random ажиллуулна, үүнийг дэлгэцийн дээд талд байрлах 

хэрэгслээс мөн сонгох боломжтой. Гарч ирэх Random record sampling 

цонхонд Number of records to select-д түүврийн нэгжийн тоог оруулна. Гарах 

файлын нэрийг BORLUULALT-2011-SAMPLE гэж өгөөд Ок дарахад 

түүвэрлэгдсэн файл өгсөн нэрээр үүснэ.  

Дор үүссэн BORLUULALT-2011-SAMPLE файл 38 түүврийн нэгжээс 

бүрдсэн гүйлгээний борлуулалтын мэдээллийг агуулсан байна. 

 

 

 
 

 
2.3 МӨНГӨН НЭГЖИЙН ТҮҮВЭРЛЭЛТ ХИЙХ  

 

Мөнгөн нэгжийн түүвэрлэлт нь алдааны хувь багатай эх олонлогийн хувьд 

тохиромжтой байдаг. Хэрвээ өндөр алдааны хувьтай байвал уламжлалт 

түүврийн аргуудыг хэрэглэхэд анхаарах хэрэгтэй. 

Өмнө авсан жишээ файлыг ашиглан Мөнгөн нэгжийн түүвэрлэлт хийх арга 

зүйг авч үзье. Эхлээд: 

 

1. Өмнө хийсэн Sorted database борлуулалтын файлыг нээнэ. 

 

2. Дараа нь Sampling-Monetary unit plan сонгоно. Гарч ирэх цонхонд Use values 

from database field цонхонд Sales_plus_tax сонгоно. Энэ үед эх олонлогийн 

дүн автоматаар гарна.  

3. Үүний дараа Tolerable deviation rate нь ихэвчлэн материалаг байдлын 

түвшинтэй тэнцүү байдаг ба энэ нь тухайн олонлогийн дүнгийн 2%-тай 

тэнцүү гэж тооцоолно. Иймээс тэвчиж болох алдаа нь 251266.72-тай тэнцүү. 

Expected deviation rate-тохиолдож болзошгүй алдаа нь материалаг байдлын 

түвшингийн 50% гэж үзвэл 125633,36-тай тэнцүү болно. Үүний дараа 

Estimate дарна. 

 

 

 
 

 

Энд түүврийн хэмжээ 395, түүврийн интервал 31805,91 тохиолдож 

болзошгүй алдааны нийт дүн 395,00% гарсан байна.  

Дээрх байдлыг та түүврийн 395 нэгжид нийт тэвчиж болох алдаа 3,950000-

оос илүүгүй ажиглагдсан 90%-ийн баталгааны түвшингийн үед тооцсон 

түүврийн хэмжээг хүлээн зөвшөөрч байвал Accept дарна.  Үүний дараа үр 

дүн бүхий цонх гарна. 

 

 

4. Дараа нь High value in database-г идэвхжүүлснээр түүврийн нэгжүүдийг 

сонгоно. Өндөр үнэтэй буюу түүврийн интервалаас дээш дүнтэй гүйлгээ 22 

сонгогдсон байна.  

 

 

 
 

 

Түүврийн интервалаас доош дүнтэй нэгж 43 санамсаргүй байдлаар 

сонгогдсон байна. 

Дээр үүссэн түүвэрлэлтийн файлуудыг Excel  програм луу хөрвүүлэн гаргаж 

цаашид хяналтын болон нарийвчилсан сорилтуудыг гүйцэтгэж улмаар 

баримтжуулах ажлыг ауиторууд хийнэ.  

 

 

 

 

Ном зүй. 

 

• Аудитын түүвэрлэлтийн арга зүйн зөвлөмж, Монгол Улсын Үндэсний 

Аудитыг газар, 2009 

• IDEA програм хэрэглэгчийн гарын авлага, Д.Чимгээ, Улаанбаатар, 2009 

• International standard on auditing 530 Audit sampling, 

http://www.ifac.org/sites/default/files/downloads/a027-2010-iaasb-handbook-

isa-530.pdf 

• http://www.docstoc.com/docs/19869451/INTERNATIONAL-STANDARD-

ON-AUDITING-530-AUDIT-SAMPLING-AND-OTHER 

